
eta 40.000 Nafarroan. laz urtarri- tria, hezkuntza eta garraioa. 
la eta iraila artean egunero 0300 
autonomok baino gehiagok itxi 
zuten negozioa Espainiar Esta­
tuan, Langile Autonomoen Fede­
rakuntzaren datuen arabera. 

Kotizatzeari utzi diote 
• Espainiar Estatuan: 32.720 
autonomok. 
• Katalunian: 7.944 autonomok. 
• Valentzian: 8.035ek. 
• Hego Euskal Herrian: 3.138k. 
EAEn: 1.997k eta Nafarroan: 
1.141 ek. 

Espainiar Estatuko 
erkidegoetan auto nomo galera 
• Errioxa: %2,6. 
• Nafarroa: %2,3. 
• Valentzia: %2,2. 
• Murtzia: % 1,9. 
• Katalunia: % 1,4. 
• Aragoi, Kanariar Uharteak eta 
• Galizia: % 1,2. 
• Bi Gaztelak: % 1,1 . 
• Asturias eta EAE: % 1. 
• Andaluzia: %0,7. 
• Kantabria eta Madril: %0,4. 

�~� ----------------------------------------------------------------------------------------------------------------------------_! 

ondoren, halabeharrez jarduera eten 
duten autono'moek eskuratu ahal 
izango dute langabezia saria. Hala­
ber, judizialki eskatutako %50etik 
gorako zorrak dituztenek nahiz har­
tzekodunen lehiaketan deklaratuta­
koek izango dute aukera. Halabeha­
rrez autonomotan baja emandakoek, 
lizentzia administratiboa galdutako­
ek -falten eraginez ez bada-ere lan­
gabezia saria jaso ahal izango dute. 
Azkenik, genero indarkeriaren bikti­
mek edota bezero nagusiak galdu 
dituztenek ere langabezia kobra 
dezakete. 

Saria jaso ahal izateko, gutxienez 
12 hilabeteko kotizazioa jasotzen du 
adituen proposamenak. Babesaren 
iraupena kotizazioaren iraupenaren 
araberakoa izango litzateke. Hala, 
kotizazioa 12 eta 1 7 hilabete artekoa 

bada, bi hilabeteko saria eskuratu 
ah al izango da; 18 eta 23 hilabete 
artekoa izanik, hiru hilabetetan 
kobratuko da; 24 eta 29 artekoa 
bada, lau hilabetetan; 30 eta 35 arte-

Autonomoek gutxieneko 
saria, 583 eurokoa, 

lortzeko bi urtez kotizatu 
beharko dute eta bi 

hilabeteko langabezia 
izango dute 

koa bada, bost hilabetetan; eta 36 
hilabetetik gora kotizatuz gero, 
gehienezko sei hilabeteak eskuratu 
ahal izango dira. 

Adituen batzordearen proposa­
menak autonomoak bere kotizazio-

=TERmomETRon 
basearen %3,15 eman dezala aurrei­
kusten duo Horren truke, kotizazio­
basearen %70 jasoko lukete, jardue­
ra etenez gero. Langile Autonomoen 
Erregimen Bereziak ezarritako 
gutxieneko basean, hau da, 833,40 
euro tan daudenek -eta autonomoen 
artean ohikoena dela dirudi- hileko 
26,25 euro ordainduko lituzkete 
-egun Gizarte Segurantzari egiten 
dioten ekarpenari erantsi beharreko­
ak-eta 583,38 euroko saria jaso ahal 
izango lukete. 

Gizarte eragileak baikor 
Autonomoen Elkarteek eta gizarte 
eragileek joan den abenduan jaso 
zuten adituek langabezia saria sek­
torean arautzeko landu duten 
dokumentua. Ordutik dokumen­
tua aztertzen ari dira eta lehen 
balorazioa baikorra izan da, behar 
diren ñabardurak eginda, histori­
koa den bereizketa ezabatzen 
lagunduko duela uste dutelako. Bai 
ATAk (Langile Autonomoen 
Federakuntza) bai UPTAk (UGTri 
lotutako autonomoen federakun­
tza), positiboki balioetsi dute pro­
posamena, hainbat zehaztapen 
eskatu arren. 

Horrenbestez, dokumentuan 
lehen aldiz esaten da autonomoek 
erretiroa aurreratu dezaketela, 
gehienez sei hilabete lehenago jubi­
latu daitezkeela. Bada, UPTAko 
idazkari nagusi Sebastián Reynaren 
aburuz, " epe horrek luzeago behar­
ko luke", bereziki hainbat kolekti­
bori dagokionez. ATAko presidente 
Lorenzo Amorren iritziz, aldiz, 
egungo egoeran "lehen urtean eska­
tzen den hamabi urteko kotizazio 
epea asko murriztea eska liteke" . • 

ETXA~~I-A~ANATZ 

Sakanako uhartea 
Etxarri-Aranatz ingurua da Sakana bailarako alderik euskaldunena. XX. mendean jasandako 

hizkuntzaren ordezkatze prozesua iraultzea lortu du eskualdeak. Euskararen egoerari buruzko 
datuak ez dira onak, ordea. Lan handia aurreikusten da euskararen normalizaziora iristeko. 

SAKAr AKO ESKUALDEA Nafarroako 
ipar-mendebaldean dago, Aralar eta 
Andia-Urbasa mendien arteko maga­
lean. Mendilerrotik mendilerrora, 
ipar-hegoa norabidea dute hango 
udalerriek. Hamabost udalez osatua 
dago bailara, eta hiru azpi-eskualde­
tan banatuta daude: Arakil-Irurtzun, 
Arakil, Irañeta, Uharte Arakil, Lakun­
tza, Arruazu-, Aranatz -Ergoiena, 
Arbizu, Etxarri-Aranatz- eta Burun­
da -Bakaiku, Iturmendi, Urdiain, 
Altsasu, Olazti eta Ziordia-. Banake­
ta hori historikoa da, eta ez du eragin 
administratiborik. Dena den, azpi­
eskualde bakoitzean zerbitzu gehie­
nak biltzen dituen gune bat dago: 
Altsasu (Burundan), Etxarri-Aranatz 
(Aranatzen) eta Irurtzun (Arakilen) . 

Sakanako Mankomunitatea da bai­
larako euskara normalizatzeko tresna 
instituzional garrantzitsuena. Hango 
Euskara Zerbitzuak dituen azken 
datuen arabera, 2001 ekoak, hain 
zuzen, Sakanako biztanleen %37 dira 
euskaldunak. Aurreko urteetako 
datuekin erkatuz gero, euskaldunen 
kopurua bere hartan mantendu da 
azkeneko urteotan; handitu gabe, 
ordea. Aranatz eskualdea -Ergoiena, 
Arbizu eta Etxarri-Aranatz- da baila­
rako euskaldunena. Etxarri-Aranatz 
da eskualdeko gunerik j endetsuena, 
eta hango biztanleen % 73,6k dakite 
euskaraz, 2001 eko datuei erreparatuz 
gero. Euskaldunen kopuruak behera 
egin du udalerrian, 1996an %79 ,5ek 
baitzekiten. Bidenabar, euskaldunen 
kopuru absolutua ere jaitsi egin da. 
Datu hauek kezkagarriak dira Saka­
nako Mankomunitatearen ikuspegi­
tik. Besteak beste, Etxarri-Aranazko 
Udala UEMAn dago, Udalerri Eus­
kaldunen Mankomunitatean, euska-

SAIOA LABAKA 

Etxarri-Aranatz da Aranatz eskualdeko udalerri jendetsuena. Biztanleen %73,6k 
daki euskaraz, 2001 eko datuen arabera. 

rak beharrezkoa duen gune euskal­
dun batean; eta Mankomunitateari 
larria iruditzen zaio UEMAko 
herrietan, Arbizun eta U rdiainen 
gertatu bezala, euskararen ezagutzak 
behera egin izana. 

Euskara %51,5ek erabiltzen dute 
Etxarri-Aranatzen, 2006ko kale­
neurketetatik ateratako datuen ara­
bera. Adin tarteak aztertuz gero, hel­
duak dira euskara gutxien erabiltzen 
dutenak, hain zuzen ere, pisu sozio­
linguistiko handiena duen taldea. 
Bestalde, haurrak eta gazteak dira 
euskara ahotan gehien darabiltenak; 
0/056,4k eta 0/069,2k erabiltzen dute, 
hurrenez hurren. Haurren presen­
tziak euskararen erabileran eragin 
nabarmena du udalerrian, eta ten­
dentzia hau orokorra da, Sakanan 
ere hala gertatzen baita. 

Hizkuntza baten ego eraren berri 
jakiteko, motibazioa ere aztergai 
izan ohi da. Oraingoz, Sakanan ez 

da ikerketarik egin euskararen ingu­
ruan dauden jarrerak aztertzeko. 
Dena den, 2006ko Euskal Herriko 
Inkesta Soziolinguistikoaren arabe­
ra, N afarroako eremu euskaldunean 
biztanle gehienak daude euskararen 
irakaskuntza eta erabilera bultza­
tzearen alde (%73,6), eta gutxi dira 
aurka daudenak (%8,2). 

Miquel Gros i Uadós soziolinguis­
ta katalanak Recuperación del euskera en 
Navarra liburuan Etxarri-Aranatz 
inguruko euskararen egoera bitxitzat 
jotzen duo Egileak azaltzen du hiz­
kuntzaren galtze prozesuetan maila­
ketak ego ten diren arren atzerapena 
progresiboa izaten dela beti: hegoal­
detik iparraldera eta ekialdetik men­
debaldera. Zentzu honetan, Aranatz 
aldea, Sakana erdialdea, uharte bat 
dela dio. Egilearen arabera, ez da 
erraz ulertzen nola eutsi dion eskual­
deak Burundatik (mendebaldetik) eta 
Arakiltik (ekialdetik) datorkion erdal-

Etxarrl-nranatz ~TERmomETRon ~ 
Euskararen ezagutza 

1991 1996 2001 

Etxarri-Aranatz % 73,9 % 79,5 % 73,6 

Sakana % 35,4 % 36,5 % 37,00 

Euskararen kaleka erabilera (2001) 

duntzeari, datuek era­
kusten duten bezala. 
Esaterako, Ziordian 
0/026k dakite euskaraz 
eta Arakilen % 1 9,4 k. 
Hizkuntza fideltasuna­
ren adibide garbia dela 
dio Aranatz aldea. 
Grosen arabera, hiz­
kuntzaren ordezkatze 
prozesua 1986an hasi 
zen eskualdean. U rte 
horretan euskaldunak 
%82,1 ziren eta 1991 n 
berriz, %73,9. Alabai­
na, eskolatze datuek 
erakusten dute joerari 
buelta eman diotela. 

Hiztun kopurua Erabilera ehunekotan 

Mankomunitatea 
Kontseiluarekin ari da 
elkarlanean, eta Bai 
Euskarari Akordioa­
ren Plan Estrategikoa­
ren sektoreetako 
batzuk dira establezi­
mendu komertzialak 
eta lan mundua euskal­
duntzea, besteak bes te. 
Aisialdiko ekin tzei 
dagokienez, helduen­
tzako eskaintza erdal­
duna da, oro har. Bes­
talde, ego era ho bea da 
haurrentzat eta gazte­
txoentzat. Antolatzen 
diren ekitaldiak gero 
eta gehiago euskaraz­
koak dira, eta gero eta 
begirale euskaldun 
gehiago dago eskolaz 
kanpoko jardueratan. 

Etxarri-Aranatz 338 % 56,2 

Sakana 3.574 % 20,7 

Euskararen kaleka erabilera, adina kantuan hartuta (2001 ) 

Haurrak Gazteak Helduak 

Etxarri-Aranatz % 67,0 % 79,5 % 36,0 
Hezkuntzaren bidea 
Euskarazko hezkuntza 
izan da azkeneko 
urteotan sakandarren 

Sakana 

euskarazko gaitasunean eragina izan 
duten faktore garrantzitsuenetako 
bato Derrigorrezko hezkuntza arau­
tuari dagokionez, Sakanan Aeta D 
ereduak baino ez dira eskaintzen. 
Aztertu diren azken datuen arabera, 
2003/2004 ikasturtean, D ere­
duan ikasleen %72,3 zeu­
den, eta A ereduan, berriz, 
%27,7. Sakanako Manko­
munitatearen arabera, ez 
da A eredua desagertze­

Altsasu 
~ 
~ 

ko joera indartsurik naba­ ~ 
~. 

Ziordia ~ 

% 23,1 % 22,6 % 16,9 

UEMAko udaletan -Etxarri-Ara­
natzen, Arbizun eta Urdiainen­
izan ezik. Oro har, idatzizko doku­
mentaziorik oinarrizkoena baino ez 
zaie iris ten herritarrei euskaraz 

Adinekoak 

% 44,4 

% 22,2 

Sakanako informazioa euskaraz 
jasotzen duen idatzizko komunika­
bidea Guaixe da. 2003. urtean sortu 
zen, eta 4.500 ale banatzen dituzte 
astean doan. 2007 an Beleixe irratia 
sortu zen eskualdeko hizkuntza 
gabeziei erantzuteko asmoz. Goi­
zez izaten dira irratsaioak, Nafarro­
ako mendialdeko beste irratiekin 

koordinaturik. Bi komuni­
kabide horiek Bierrik elkar­
tearen ekimenez plazara­
tzen dira. Elkartearen 

ri. Horretaz gain, heziketa 
zikloetan ez dagoela hiz­
kuntz eredurik ere gai­
neratu dute. Helduen 
euskalduntze-alfabeta­
tzeari dagokionez, hiru 
euskaltegi daude Saka­

Gros i Lladós ikerlariaren ustez bitxia da Etxarri-Aranatzen 
gertatutakaa. Hizkuntza hegaaldetik iparrera eta ekialdetik 
mendebaldera galtzen da. Etxarri-Aranatz Sakanaka erdialdean 
daga, udalerri erdaldunez inguratuta. 

helburua euskarazko 
hedabideak uztartu eta 
bultzatzea eta euskal kul­
tura sustatzea da nagusi­
ki. Eskualdeaz gaindiko 
informazioa jasotzen 
duten komunikabideei 

nan: AEI<C-ko Itsasi euskaltegia; 
UGTren Constantino Salinas euskal­
tegia eta Ikasaki akademia pribatua. 
Oro har, 150 ikasle inguru izaten 
dituzte urtean. 

Euskara bizitza sozialean 
Sakana bailarako udaletako funtzio­
namenduan gaztelania da nagusi, 

edota bi hizkuntzetan, eta ahozko 
zerbitzuetan euskara ez dago erabat 
bermatua. 

Zerbitzuei dagokienez, euskara­
ren presentzia txikia da merkatari­
tzako elementu agerikoetan. Orain 
dela gutxi landu da eremu hau pai­
saia linguistikoa euskalduntzeko 
kanpainaren bitartez. Sakanako 

dagokienez, sakandarrek gehien 
kontsumitzen dituzten komunika­
bideak, alde handiarekin, gaztela­
niazkoak dira. Sakanako Mankomu­
nitatearen iritziz, komunikabideak, 
gure bizimoduan duten eragin han­
dia ikusirik, estrategikoak dira eus­
kara normalizatzeko . • 

Errenteriako Udala 
euskarazko kornunikabideen alde euskara 

zerbitzua 
errenteriako udala 

Unesco, euskara 
etabeste 
U ESCOK hirugarrenez argitaratu du 
Arriskuan diren munduko hizkuntzen 
atlasa. Arrisku mailaren arabera, lau 
multzo egin ditu: 538 hizkuntza ego­
era kritikoan daude, 502 arrisku han­
dian, 632 arriskuan eta 607 ego era 
ahulean. Azken multzo horretan 
sartu du Unescok euskara. Bestalde, 
Atlasaren aurreko edizioetan ez beza­
la, katalana eta galegoa ez dira arrisku 
ego eran dauden hizkuntzen artean 
azaltzen. 

Nila Vigil-ek bere webgunean 
(nilavigil.wordpress.com) Atlasaren 
erredaktore buru Christopher Mose­
leyk esandako hitzak azaleratu ditu, 
ez baita ados haren iritziarekin. 
Moseleyren ustez, "inuzentea eta sin­
plista litzateke baieztatzea kolonialak 
izan diren hizkuntza handiak, hala 
nola, ingelesa, frantsesa eta espainia-

TALArAN 

rra beste hizkuntzak desagertzearen 
errudun direla, beti eta leku guztie­
tan" . Vigilen iritziz, "hizkuntza ez 
dago arriskuan berezko arrazoienga­
tik. Arriskuan dago bere ordez beste 
hizkuntza bat hasi delako tokia har­
tzen. Beraz, aspaldiko hizkuntzak 
betetzen zuen espazioa hartzera 
datorren hizkuntza hori hizkuntza 
hiltzaile bihurtzen da. Hizkuntza hil­
tzailea izatea ez da hizkuntzaren 
ezaugarria, mzkuntza bat besteekin 
moldatzeko moduak eragindakoa 
baizik. Ondorioz, 'hizkuntza kolonial 
handien' egitekoaz aritzean ez da ana­
lisi inuzente eta sinplista egiten, hain 
arin Moseleyk esan due moduan". 

Bestalde, peruarraren webgunean 
somatu dugu pozarren direla La teta 
asustada film peruarrak Berlinalen 
saria irabazi duelako, eta are gustura­
go daude filmeko protagonistak, 
Magaly Solierrek, saria jasotzerakoan 
ketxuaz hitz egin eta abestu zuelako. 

Harria Abian, arase antikapistalista 

Finantza krisia erasandako sektoreen erantzuna probokatzen ari da Euskal 
Herrian. Manifestaldiak, itxialdiak, enkarteladak, okupazioak ... dira sektoreen 
eta norbanakoen erantzunetako batzuk. Azken batean, erantzun puntualak dira, 
Enplegu Erregulazio Espedienteak (EEE) eta langabezia sortzen ari den krisiaren 
aurrean. Langile eta alderdi konkretuen amorru eta inpotentziaren aurpegia dira . 
Hori guztia oso ongi dago, eta babestu eta txalotu egin behar da. Dena den, pla­
taforma berri bat agertu da Euskal Herrian joan den astean, Herria Abian. Bere 
helburuak azkeneraino eramaten baditu eta ez bada ekintza zehatz batzuetara 
mugatzen, zalantzarik gabe babes sozial handia lortuko du eta gizarte alternati­
bo baten eraikuntzan lagunduko duo 

Herria Abian aldaketa sozialerako plataforma da. Apustu bat da, egungo 
mundu mailako krisiaren benetako arduradun eta egile den kapitalismoaren alter­
natiba izango den eredu sozial eta ekonomikoaren alde. Hainbat plataforma kolek­
tiboetako ehun pertsona inguruk sortu dute: langabetuak, gazteak, ikasleak, neka­
zariak, arrantzaleak, pentsionistak, immigranteak, garraiolari autonomoak, 
ekologistak, ezintasunak dituzten pertsonak, besteak beste. Beraien helburuak 
hiru dira: lanaren banaketa (produktiboa eta birproduktiboa) eta aberastasunaren 
banaketa; ekonomiaren demokratizazioa eta ekosistemaren eredu demokratiko 
baten aldeko apustua. Hori guztia, beste Euskal Herri bat sortzeko eta beste 
mundu bat eraikitzeko soberania aldarrikatuz. Azken batean, kapitaliOsmoaren bir­
sorkuntzaren kontrako erasoa eta gizarte berri baten aldeko plataforma da. Ongi 
etorria izan dadila plataforma. Sindikatuek ez dezatela porrotera bideratu! 

Kultur Errota 
diru-Iaguntzarik gahe 
TOPAGUNEAK adierazi duenez 
Gipuzkoako Foru Aldundiak Topa­
guneari eta Kultur Errotari "babesa 
kendu" die. Topaguneko ordezkarien 
hitzetan, lankidetza hitzarmena ber­
tan behera uzteko erabakia ez da krisi 
ekonomikoari lotutako ondorioa, 
"Foru Aldundiak bultzatu nahi 
dituen hizkuntza politika eta kultur 
ereduari lotutakoa" baizik. Azken 
urteotan Gipuzkoako Foru Aldun­
diak 49.000 eurorekin babestu ditu 
Kultur Errota formatu txikiko kultur 
emanaldien zirkuitua eta Topaguneak 
bazkideekin egindako sus tapen lanak. 

Foru Aldundiko Estibaliz Alkorta 
Euskara zuzendariak esan du euskara 
elkarteei babesik ez die tela kendu, 
Topagunearen lana asko baloratzen 
dutela eta hark aukera duela diru­
laguntza publikoetara aurkezteko. 

i~fti:i" m _____ mm ______ m_mm _____________ m ___ m ______ _ 
Juan Martin Elexpuruk Bernan esanak 
Iruña-Veleiaz: "Kontrako froga eraba­
kigarriagoak plazaratzen ez diren bitar­
tean, zalantzekin, baina benetakoak 
direla pentsatzen jarraituko dut; gehie­
nak beruntzat. Baliteke batzuk faltsuak 
izatea, norbaitek aurkil.'UIltzak edo aur­
kitzaileak izorratzeko berriki ipinitako­
ak. Edo eta hitzak edo zeinuak gehituta 
ego tea benetako ostraken gainean. 
Hala balitz, identifikatu egin beharko 
dira pieza horiek, baina ezin dira horre­
gatik denak txartzat eman". 

Benitok Karraiua.orgen esanak: "Uste 
dut badagoela azkenotan aipagarri den 
gauza bat: [euskara] ikasle blogariak. 
Une honetan hiru dauzkat nik 'fitxatu­
ta': El Euska¡tegz~ Euskarazoak eta 
Erandioko U dal Euskaltegiko ikasle 
batek edo batzuek egiten dutena ( ... ) 
Pertsona batzuk ahalegintxo bat ari dira 
egiten, ilusioz. Ez da edonorentzako 
ahalegina, ez posiblea edo erakargarria 
guztientzat, argi dago. Baina ahalegin 
horrekin batera komunikatzeko eta 
ikasteko bide posible bat ari dira zabal­
tzen beste batzuentzat. Eta, egia esan­
da, eredu eta laguntza pobrea ematen 
diegu eredutzat gaituzten irakasleok. 
Ala ez?". 

XABIER LETONA _______________________________ _ 

MALTZAGATIK 
~ ------------------ ------------------------------­ -----------------------------------------------------------------------------------------------------

Zertan utziko dute hauteskundeek bide soberanista? 

IKERKETA SOZIOLOGIKO gehienek 
azpimarratzen dute azken 30 urtee­
tan ez dagoela aldaketa handirik 
Euskal Herriko mapa politikoan, 
batez ere abertzale eta ez abertza­
leen artean. Errealitate horren ispi­
latze instituzionala hankaz gora 
geratuko da igandeko Eusko Lege­
biltzarrerako hauteskundeetan, eta 
jakina da bizitzako edozein espa­
rrutan errealitatea desitxuratzen 
denean, horrek biziki oztopatzen 
duela konponbide egokien bidera­
tzea. Ez gorde arazoak, azaleratu, 
hausnartu, eztabaidatu, askatasu­
nez hitz egin, komunikazioa jorra­
tu ... horiek dira gatazken ebazpe­
nerako doktrinen oinarrizko arauak 
guraso eta nerabeen artean, lante-
9 i a n, esko I a n, nazi oa rtean ... 
Gurean ez, PP-PSOEren logikan, 
legez kanporatzeak terroristen 
laguna k isolatuko ditu, kontraesa­
nak sortuko dizkie eta azkenean 
lehertuko dira. 

Errealitatea da ETAk Lazkaoko 
PSEko Herriko Etxeari erase egin 
diola, eta euskal gizartean ia inork 
ez duela irudikatzen D3Mko zerren­
den ilegalizazioak zertan laguntzen 
duen atentatu hori saihesten. ETAk 
ez du ilegalizazioen beharrik izan 
bere erasoetarako, baina legez 
kanporatzeak are legitimazio han­
diagoa ematen dio estrategia 
armatuarekin bat egiten duen sek­
tore politikoari. Ez dakigu, halaber, 
sektore politiko horren indarra zein 
den ezker abertzalearen barruan, 
baina badakigu handia izan ohi 
dela, eta legez kanporatzeek indar­
tu egiten dutela. 

1 ;~t!1ml:ln baitan izan bide da ezta­
baidarik estrategia soberanistaren 
inguruan, eta denak adierazten du 

datozen urteetara begira indarrez arazo bakoitza bere ezpalekoa da, 
jorratuko dela apustu hori. Ezaguna baina denen oinarria da etorkizuna 
da bide hori eta borroka armatua- eskubideen zanpaketatik marraztu 
rena ez direla bateragarriak epe nahi dela. Zanpaketa versus aska­
ertain eta luzera begira, baina tasuna. Ideien zanpaketatik baino 
esperientziak diosku, epe motzean ideien askatasunetik samurrago 
apustu horrek, bidea partekatu egingo da konponbiderantz. Den­
beharko duela ETAren jardunare- borak esango duo 
kin, seguruenik isilean, nahiz eta Azken sei urteetako hauteskun­
hemen isileko bideena ia ezinezkoa de emaitzek erakutsi dute legez 
den. kanpoko ezker abertzaleak eutsi 

Senak dio, legez kanpoko ezker egin diola bere esparru politikoari; 
abertzaleari eremu horretan libre ez EHren garaiko emaitzekin, baina 
jokatzen uztea ilegalizazio politikak erresistentziaren ikuspegia garai­
baino eraginkorragoak direla gataz- pen ikur duenarentzat nahikoa 
ka bortitzaren amaierari begira. berean gotortzeko. Bide soberanis­
Mundu mailako esperientzien tarik egingo bada, hauteskunde 
metaketa zabalak dio eskubideen dinamikatik at landu beharko da, 
zapalkuntzak -eta hori da hemen- baina hauen eraginpean, eta jaki­
go legez kanporatzea- nekez ekar nik azkenean hauteskundeetan 
dezakeela konponbide justurik. neurtu beharko dela bere benetako 
Inposa dezake boterearen behin- indarra. Edozein eratan, eta hau­
behineko garaipenik bai, hori da teskundeek errealitate instituzio­
Iraken, Afganistanen, Palestinan, nala desitxuratuko badute ere, 
Mendebaldeko Saharan ... edo balizko proiektu soberanistaren 
nazioarteko beste hainbat gatazkek indarrei buruzko pista garrantzi­
erakusten dutena. Aipatutako tsuak eskainiko dituzte. 

, ' , __________________________________________________________________________________________________________________________________________________ • ___ • _________________________________________ 4 

PELLO ZUBIRIA 

Harry Shutt krisiaz: 
30 urtez mozorrotu 
dugun atzeraldia da 

Gizon honek 2005ean honako tituludun liburua plazaratu 
zuen: Kapitalismaaren gainbehera: Bere burua araututaka 
etekin sistema batek biziraun ate dezake? Harry Shutt 
ekonomialariak dio orain lehertu den krisia 30 urteotan 
eduki dugula buru gainean eta luzaz iraungo duela. 

11 KAPITALISMOAK NORAEZEAN EGON 

behar du ekonornialaririk kritikoenei 
prentsa ekonomikoan ere lekua 
eskaintzen zaienerako. Hain geratu 
dira lotsagarri ekonomialari akade­
mikoak, krisiaren etorrera usaindu 
ere egin ez dutelako, non eta azken 
aldian heterodoxoen iritziek oihar­
tzun handia baitute. 

Horretaz galdetu diote Britainia 
Handiko ezkertiarren irakurgaia den 
Red Pepper (piper Gorri) hilabeteka­
rian. Shutten iritzian gakoa ez da 
hainbestetan aipatu den dirugosea 
edo gehiegizko irrikia. "Dirugosea 
sintoma da, beti egon baita gure 
artean, Adan eta Ebaren garaietatik". 
N or edo zer da orduan errudun? 

Hori suertatu zaio Harry Shutt-i. Krisi honen erruduntzat jotzen 
Berrikitan Financia! Times egunkari diren beste osagaiak ere -sub-prime 
ultraliberalak Shutten gutuna publi- hipotekak, liberalizazioa, aberatsen 
katu zuen: ''Ahaztu ezazue nazionali- lapurreta, herritarren zorpetze ezin 
zazio politika honekin zulotik atera- jasana ... - sintomak dira. Shutten 
ko gaituzteneko ametsa" zeraman aburuz, kapitalismoa aurrera egin 
izenburu. "Orain dela urte bete ziu- ezinean harrapatuta dago 1970etako 
rrenik ez zidaten argitaratuko" esan hamarkadatik eta 30 urteotan men­
du egileak. Izan ere, ekonomialari debaldeko gobernu eta fmantzetako 
hortodoxoek zikloak eta krisiak gain- eliteak saiatu dira hondamendia 
dituak zirela ospatzen zuten bitar- saihesten. Hona zertan datzan hon­
tean, Harry Shutt aholkulari eta ira- damendiaren sustraia. Shuttentzako, 
kasle ingelesak The Decline 01 1970etatik kapitalismoak ez du lortu 
Capita!ism liburua plazaratua zuen. hainbeste aldarrikatu duen hazkunde 
Eta 2004an, ekonomia kapitalista ekonomikoa, eta aldiz 30 urteotan 
beronean zebilenean, honela idatzi kapitalaren errendimenduak eten 
zuen: "Balizko 'mirari' ekonomiko gabe joan dira txikiagotzen. 
honen oinarrian dauden gezurrak eta Bilakabide hau ulertzeko Karl 
finantzazko delituak orain hasi dira Marxengana jo behar da. Kapitalis­
agerian geratzen finantzen krisiaga- moa ondasunak metatzeko sistema 
tik. N abarmena da krisi hau dela izanik, Marxek zioen sortutako ete­
mundua astindu duen katastrofikoe- kinak ezin zituztela beren jabeek 
na 1930etako depresioa ekarri zuen osorik kontsumitu, eta soberakinok 
1929-31ko krisi hartatik gaurdaino". merkatuan inbertitu behar zituztela, 

Hala ere, Harry Shutten ideien hauek etekin gehiago sor zezaten, 
artean hori baino interes handiagoa horrela kate luze batean. N oiz arte? 
pizten du krisiaren jatorriaz dioenak. Produkzioa eten gabe handituz doa-

Interneten www.shorpy.com guneak , 
erakusten duen irudi honetan, 1930eko 
hamarkadako langabetu bikote amerikarra 
dager, Depresio Handiaren garaian. Harry 
Shutt ekonomialariaren aburuz, antzeko 
tamaina eta luzerako atzeraldi 
ekonomikoan sartu gara. Hogeita hamar 
urtetan atzeratu omen du kapitalismoak 
beherakako ziklo hau, bestela ezin lortuzko 
etekinak eskuratzeko espekulazioan 
murgilduz eta, bestetik, krisiak 
periferietara esportatuz. Baina krisia iaztik 
bere gordinean lehertuta dago. Shutten 
ustez ekonomia berriro arautu behar da, 
besteak beste enpresen erantzukizun 
mugatua zorrotz aldatuz, hilabeteotan argi 
erakutsi delako korporazioek ekonomian 
eragindako matxurak gero gizarte guztiak 
ordaindu behar dituela. 

nez, iris ten omen da une bat non 
kontsumitzaileek ezin duten ekoiz­
tutako guztia irentsi. Merkatua ito 
egiten da orduan eta errezesio edo 
atzerakada dator. Horrekin batera 
dator kapital eta lanpostu suntsike­
tao Atzeraldia. Beranduago berriro 
hasiko da metaketa prozesua. 

Zikloen jokabidea horrela ikusi 
badute urte luzez ekonomialariek, 
gertatu da Mendebaldeko buruza­
giek beren estrategia ekonomikoa 
oinarritu dutela zikloaren beherako 
aldia saihestu edo mugatzean. Gaur 
Britainia Handiko lehen ministro 
den Gordon Brownek ospetsu egin 
zuen harako esaera hura, ekonornia­
ren berotze eta lehertzeko j oera 
bukatua zela zioena. Zer egin zuten 
horretarako? 

Atzeraldiak esportatzen 
Beheraldi ekonomikoa saihesteko 
ahaleginen estrategian kokatu ditu 
Shuttek azken hamarkadotako hain­
bat neurri: kredituen ugaltze izuga­
rria, herritarrak etxeetan zorpetu 
zitezen xaxatzea, finantzen arauak 
ahuldu edo deuseztea, estatuen zer­
bitzuak pribatizatzea, eta abar. 

Hala eta guztiz ere herritarren 
eskariak behar baino ahulago iza­
ten jarraitzen zuenez -kapitalak 
behar zuenerako- espekulaziora jo 
zuten dirudunek. Azken finean, 
espekulazioen funtsa apustuetan 



datza: diru bat jokatzen dut baietz 
halako produktu eta zerbitzu gares­
titu, baietz halako etekin handitu ... 
eta segi aurrera. 

''Azken 30 urteok -dio Shuttek­
eman ditugu hondamendiaren 
eguna atzeratzen. 1974-Sekoa izan 
zen Bigarren Mundu Gerraz geroz­
tikako lehen finantza krisia. Ondo­
ren dator 1987ko crash hura, kon­
pondu zena bankuei diruak 
palakadaka emanez. Gero estuasu­
nak atzerrietara esportatu ziren. 
Mexikoko krisia ezagutu dugu, 
beranduago Asia urrunekoa eta 
ondoren Errusiakoa. Handiena 
izan zen puntu.com-en burbuilaren 
leherketa, orain zortzi urte. Eta 
geroztikako urteetan oraingo leher­
keta puzten aritu gara". 

Hainbeste urtez arazo estruktu­
ral bat estaltzen aritu izanagatik, 
oraingo atzeraldia askoz larriagoa 
izanen omen da lehenago gertatu 
izan balitz baino. "Nire ustez, haz­
kunde negatiboa ikusiko dugu 
gutxienez ondorengo bi edo hiru 
urtetan eta ez nitzateke harrituko 
bost edo hamar urtetan ere gerta­
tzea. Honako hau depresioa izanen 
da", 

Shutten ustez kapitalismoak ez 
dauzka krisi honetatik ateratzeko 
duela urte batzuk zeuzkan tresnak. 
Kalkuluetatik kanpo ateratzen 
badituzu kontsumoa kreditu bidez 
berotu ahal izatea eta etxegintzaren 
espekulazioa, geratzen zaizkizu 
Internet, zerbitzuen sektorea eta 
teknologia berdeak. Horretan dute 

Kalitatea. 
Aukerarik zabalena betaurreko graduatu, ukipen-Iente, 

audiofono eta eguzkitako betaurrekoetan. 

itxaropena sozialdemokrata eta 
ezkerreko keynestar askok. Shutt 
ez dago adoso "Atzeraldi latza 
egongo da eta tarte horretan gure 
bizimoduak jasanezinezko jipoia 
nozituko du ( ... ) Jendeek beren 
kontabilitateak berregin beharko 
dituzte eta gastatu baino gehiago 
aurreztu egin beharko dute". 

Milioika izango dira galtzaileak. 
Eta hauek ha si dira batean eta bes­
tean haserrea adierazten, grebak 
direla edo matxinadak. Zer egin? 

Shuttek ez du aldarrikatzen 
antzinako marxistek bezala pro­
dukzio tresnen nazionalizazioa. 
Baina bai proposatzen du moztu 
egin behar dela enpresen erantzu­
kizun muga tuaren ideia. N ahi 
baduzu inbertitu urre meategi 
batean Angolan, zoaz eta egizu, 
baina gauzak okertzen badira, 
erantzukizun guztiak hartu zure 
gain. Osterantzean, enpresen eran­
tzukizun mugatua pribilejioa 
denez, interes publikoak arautu 
behar du, izan industria edo banku. 

Red Pepperreko kazetariak ohar­
tarazten dio Shutti ideiok ez dituz­
tela establishmentean kontutan 
hartuko. "Ugazaba handiek, politi­
kariek eta kazetariek piperrik ez 
dakite gauzotaz, haiek ur gainean 
flotean j arrai tzearekin aski lan 
dute. Baina ikusi nahí ezak muga 
dauka ( ... ) Gertatzen denean etxe­
tik kalera ezin zarela irten atrakatu­
ko zaituzten beldurrez, orduan 
besterik iritziko diote" . • 

www.argia.com/nethurbil.php 
helbidean, gai honi buruzko informazio 
gehiago eta Interneteko loturak. 

Krisialdiari aurre egiteko ez dakite zer egin 
izi garen sistema ekonomikoa kontsu­
moaren hazkundearen gainean oinarri­
tuta dago. Hartzen diren neurri eko­
nomikoen helburuak, edozein 
herrialdetan, kontsumoaren hazkun­

dea izango duo Beraz, gure herrialdean ez 
bada kontsumitzen, atzerrian kontsumitze­
ko ekoiztuko da, baina politika honek bi 
norabide ditu. 

Bestalde, merkatu oro tan edozein 
herrialdek merkatuko zatiari, gutxienez, 
eutsi nahi dio, eta ah al bada handitu, eta 
horretarako emankortasuna hobetzeko las­
terketa etengabean murgilduta egongo da. 
Eta oro har, ondorioa, ondas un eta zerbitzu 
ugariago aterako dira lantegietatik. Azken 
finean, sorgin gurpil zoro batean murgilduta 
dago planeta mugatu honen ekonomia. 

Halaber, ekoizpen ahalmena handituz doa 
eta ondasun eta zerbitzu gehigarri horiek 
kontsumitzeko planeta hau osatzen dugun 
populazioa, beraz kontsumitzaile potentzia­
lak, ugariagoak izan arren, ez da nahikoa 
ekoizpen hori guztia irenste-
ko, are gutxiago krisi garaitan. 

Zenbait daturi begirada bat 
ematea besterik ez dugu. Hor 

poderioz, populazioaren gehiengoa, oro 
har langileria, diru sari murritzagoa eskura­
tzen ari da. Hori dela eta, betiko kontsumo 
mailari eusteko, maileguak eskatzera 
behartuta daude oporretara joateko, 
ezkontzeko, bataioetarako, autoa erosteko, 
eta abar. Mailegu bat bestearen atzetik. Eta 
soka honek ezin du betirako iraun eta 
azkenean puskatu egin zaigu. 

Bestalde, negozioen kudeatzaileak 
daude. Eta estatistiken arabera, kapitalak 

eta bere kudeatzaileek eskuratzen duten 
erren taren zatia, etengabe ari da hazten eta 
kasu batzuetan, BBVAren presidenteak 
adibidez, urteko 20 milioi euro lotsagarrie­
tara eta gehiagora ere heltzen da. Baina 
errenta erraldoi horien zati txiki bat beste-
rik ez dute kontsumorako erabiltzen eta 
gainontzekoa espekulaziora edo paradisu 
fiskaletara zuzentzen da. Neoliberalen teo-
rien arabera, errenta garaiko pertsonak 
gogorki zergapetzeak, inbertsio errealak 
urritzen omen ditu, nahiz gero, behin eta 

berriro gardenki demostratu 
den, dirudun hauek egiten 
dituzten inbertsioak espeku-

dago Espainiako Estatuko Krisialdi honi irte era zaila ikusten zaio 

laziorako izaten direla, ez 
aktibo errealak eskuratzeko. 
Beraz, ekonomia errealari 
ekarpen eskasak egiten diz­
kiote . 

etxebizitzaren sektorea: 45 ............................................................................ ... ... ............................. ............ . 

mili oiko po p ulazi o a d u en ....... ~.r..~g.~~ ... p?1~~g~?! ..... ~.~.~~~1 .... :.~.~ .... ~~.???~?.~.k ... . 
herrialde batean etxebizitza 
gehiago eraikitzen dira Ale­
mania, Britainia Handia, Fran­
tzia eta I talian baino, -horiek 
270 milioi inguru dituzte-. 
Autogintzarekin ere horrela-

........... ~4?~j~~~~? .... ~.~ ... 4~.:.~..k~~~~~~~I ..... :.::~~~~?: ....... . Pertsona hauen diru-sarre-
bidezl<o banaketa eratzeko eta l<ontsurno rak zehatz-mehatz zergape­

tzen ez diren bitartean eta 
paradisu fiskalak desagerrara­
zi, oso gutxi aurreratuko 
dugu. K.risialdi honek, eredu 
kapitalista basatiak dituenez 
gain, erantzule zehatzak ditu 

.................................................................................................. . 

ko zerbait gertatzen da: erre-
pideak saturatuta daude, eta 
berriak etengabe egiten ari 
dira, ingurumena hondatzen, eta abar. Hala 
ere, autogileei eta erosleei diru laguntzak 
emateko prest daude gobernuak. Bi sektore 
hauen kasuetan gobernuaren eta finantza sis­
temaren politikak aipagarriak dira krisialdi 
honen errudunak azpimarratzerakoan. Izan 
ere, Espainiako Estatuko hazkunde parega­
beak, agintarien ustetan Europako Batasuna­
rekin konbergentziara generamatzanak, 
oinarri ustelak zituen eta orain guztiok 
ordaindu beharko ditugu ondorioak. 

Gainera, ekoiztearen truke erdiesten den 
erren taren banaketa dago: denboraren 

mailal< kontrolatzeko 

eta pertsona hauei erantzukizunak eska­
tzen ez zaizkien bitartean, sistema ekono­
mikoak orain arteko hutsuneak eta kon-
traesanak izaten jarraituko duo 

Aurreikusten den ego era gogorraren 
aurrean -horren lekuko Japoniako hazkunde 
negatibo erraldoia-, gobernu oro zer egin ez 
dakiela dabil. Horren adierazgarri: G-7ko 
agintariak. I<risialdi honi irteera zaila ikusten 
zaio eragile politiko, sindikal eta ekonomiko­
ak ados jartzen ez diren bitartean, errenten 
bidezko banaketa eratzeko eta kontsumo 
mailak konttolatzeko . • 



Su la Gar 
Martxoak 6an Gasteizko 

Jirnrny Jazz aretoan 
"Su la Gar 20 urte" 

kontzerturako 
5 harpidedunentzat 

bina sarrera 

Istilu 
banaketak 

4 arropa sarta 

Kalamua 25, behea 
Elgoibar GIPUZKOA 

Ugarte 
Nekazal 

lurismoa 

Asteburu pasa 
2 lagunentzat 

lllimani 

2 liburu apari 

.;.~ Donostiako (fI1i( ~,~,~-~,~!,~,~ Aquariuma 

5 harpidedunentzat 
bina sarrera 




